
` Ukwisa intanshi, no kusoma Amalembo, e ico ena kuti
apashanya yena no kumona nga cakutila cena cali Icine

atemwa iyo. Alibulile cena, Icine, mu Cipingo ca Kale. Nomba,
Paulo ali kasambilila wa Cipingo ca Kale. Nibanga abaishiba
cilya? [Ulukuta lwatila, “Ameni.”_Ka.] Ena asambilishiwe
kuli umo uwaba kasambilila abaishibisha aba bushiku
bwakwe, Gamaliele, kasambilila uwapulamo. Kabili Paulo
alishibe Icipingo ca Kale. Kabili ndetontonkanya
ukusunkanishiwa kwakwe ukwakubalilapo, nge fyo nacisosa
ulucelo, ilyo ali kambone pa mfwa yakwa Stefano. Icintu cimo
cilingile calikete Paulo, pantu mu fyalembwa fyakwe fyonse
ena alitwalilile ukusontelela kuli cena, “Nshili uwalinga,
pantu nalicushishe Ulukuta na kumfwa. Ndi uwacepesha
pakati ka bena.”
95 Owe, lelo Lesa alikwete itontonkanyo ilyapusana palwa
cena. Ena ali umo uwa baume abapulishamo aba ilya nshita.

Moneni Paulo Washila, umutumwa
umukalamba

No mwingila wakwe uwabuta kabili uusuma,
(efyo asosele uwa mushikakulo)

Owe, mucine kuli no kubako ukubilikisha
Ilyo ifwe bonse tukakumana Kulya.

Bulyo Bushiku bukalamba ilyo nkamumona ukupokelela
icilongwe cawaipaiwa, icilambu cawaipaiwe!
96 Naliminine, necilembelo ica kale icinono, kuno tekale sana,
ico ena alembeleko ama Kalata. Kabili elyo baliputwileko
umutwe wakwe. Kabili ba muposele mu cimupaipi, ku kusendwa
mu cimupaipi. Kabili uyu muYuda umunono kulya, atile, “Ine
inembo shakwa Yesu nyenda nasho ishashutikwa mu mubili
wandi. Nalilwa ne fiswango ku Efese, lelo nalilwisha ubulwi
busuma. Nimpwisha umulimo. Ninsunga Icitetekelo. Kabili
ukufuma nomba, kuliko icabikilwa ine icilongwe ca bulungami,
ico Shikulu, Kapingula walungama akampela pali bulya
Bushiku. Kabili te ine fye neka, lelo abo bonse abatemwa
ukumoneka Kwakwe.” Ifyo natemwa cilya! Owe, ndefwaya
ukupendelwa pamo na balya! Ifwe twaleimba ulwimbo:

Owe, bushe kuti wapendelwapo nga umo pe
cinka Lyakwe?

Bushe kuti wapendelwapo nga umo pe cinka
Lyakwe?

Wikwata akalema, ulelola no kulolela ifyo
cilya cikamoneka;

Ena aleisa nakabili.
97 Ndefwaya ukuba umo uwa bena. Nomba kalemba aleya
pantanshi, ukusosa:

E ico tufwile^ukwangwa ukucila ifyo twaumfwa,
epali twasensenunwako.

98 Nge fyo twacisambilisha pali cilya, mu lucelo, vesi ya 2
ilebombela, “nga^”

Pantu nge cebo icalandilwe muli ba malaika^
99 Ni cinshi ico tulesanga ba malaika ukuba? Bakasesema.
“Lesa alandile mu nshita ishakale^” Nomba, imwe mulingile
ukulenga, te tontonkanyo lyenu mwebene, lelo Baibele. Nomba
icipandwa ca 1, ica cipandwa ca 1, vesi ya 1.

Lesa, uyo pa nshita sha kale^mufyakaniko ifingi
alandile^kuli bashifwe muli bakasesema,

100 Nomba ena esa kuno, no kusosa nakabili.
Pantu nge cebo calandilwe muli ba malaika cali

caikata,^
Kabili ni cinshi ico malaika cipilibula? “Inkombe.” Nge

nkombe iyasubwa na Lesa^Kabili elyo nga twalisubwa, ifwe
tuli nkombe shakwa Lesa. Ifwe tuli nkombe kwi sonde,
inkombe ya ku Mulu, ukulumbula ukutila ifwe tuli abalebeshi
na batandashi. Ifwe tatuli ba ili sonde. Lelo tulefwaya
Umusumba uleisa, uo kakula kabili kalenga ni Lesa. Ifwe
tatubika cuma pali ili sonde, umo abapupu bengila, ne fipu,
ingalawa, no konaika. Pantu, ifyuma fyesu fyaba mu Mulu,
uko Yesu aikala ku kuboko kwa kulyo kwa kwa Mulopwe.
Owe, ifyo caba icintu icabukata kabili icawamisha, ukwishiba
cilya. Ukwishiba ukutila.

Busumino bwandi nomba
Mu mulopa wakwa Yesu;
Ilyo mweo wandi wafumapo,
Ena fye e subilo lyandi.
Pali Kristu, e Libwe lya maka, ninjiminina;
Ififulo fimbi filebisha,
Ififulo fimbi filebisha.

101 Ifyo Eddie Pruitt alembele lulyo lwimbo, mu nshita
shakupakaswa!

Nomba, nge cebo icalandilwe muli ba malaika cabe
caikata,^(Ilyo nkombe yakwa Lesa yalandile Cebo,
Cena caliminine.)^kabili icilambu conse capokelele
ukukandwa ukuyene;

Ifwe tukapusuka shani nomba, nga ifwe
tatulemumfwa Kristu, Uyo ulelanda ukufuma ku Mulu?

Nomba moneni.
Ifwe tukapusuka shani, nga tatusakamene ipusukilo

lyakule fi;^(Tontonkanyeni pali cena.)^icili
intanshi lyabalilepo ukulandwa na Shikulu,^

102 Kristu atendeke umulimo Wakwe. Ni cinshi ico Ena acitile?
Ifwe tulemumona Wene, ifyo Ena^ukuipetamika, ukuicefya,
ifyo Ena tali muntu umukalamba uwaishibikwa nga kasambilila
wa fya bulesa. Lelo Ena ali uwapetama, uwafuka, uwanakilila.
Ena tali kashimikila uwapulamo, ishiwi Lyakwe talyaumfwike
mu musebo.

Lelo Yohane aile nge nkalamo ilebuluma. Ena ali ni
kashimikila.
103 Yesu alishile, tacali nge nkalamo ilebuluma, lelo Lesa
ukubomba pamo Nankwe, ukushininkisha Icebo. Lesa ali na
Kristu. Petro atile, pa Bushiku bwa Pentecosti, “Mwe bantu ba
mu Israele, kabili na imwe mwe bekala mu Yudea^Yesu
waku Nasarete, Umuntu uwashininkishiwa pakati kenu, ku
fishibilo ne fipapwa, ifyo Lesa abombele muli Wene, muli
imwe bonse, ico imwe bonse muli nte.” Moneni ifyo ashinine
cena pali bena. “Imwe nga mwalimwishibe Wene.”
104 Yesu atile, “Imwe ba bumbimunda.” Atile, “Mulaya kunse
no kulolekesha pa kasuba, kabili imwe^kwakashika no
kubundumana, kabili mwatila, ‘Kuli no kube nkuka.’ Kabili
nga kwa buta kabili ukwa kasuba, kabili na fimbipo, mutila,
‘Kwena kuli no kuba ukwa celebula.’” Atile, “Mwaishiba
ukulinge mimonekele ya mulu, lelo tamulinga, ifishibilo fya
nshita. Pantu nga mwalinjishibe Ine, imwe nga mwalishiba
ubushiku Bwandi.”
105 Owe, ifyo Ena engabilikisha muno bushiku. Ifyo Mupashi
Wakwe ubilikisha ukupitila muli bakashimikila Bakwe, “Ora
ili mupepi!”

Ifwe tulalingulula. Ifwe tulamona ba bomba ba atomic.
Ifwe twalishiba uyo ukasenda icifulo cakwa Clack Gables,
kabili nauyo uuli no kucita ici, cilya, atemwa cibiye, atemwa
uyo uuli nokuba inkonkani yakwa kateka. Ifwe tulasekelela
muli cilya, lelo ifwe tekuti tulingulule ifishibilo fyanshita. Ifwe
tuli kumpela.
106 Cena ni cinshi? Ifwe abasekekelela nganshi muli, “Ni
cinshi cimbi icalakonkapo pali television? “Nicinshi ico Susie
ali no kucita?” atemwa ifyo ishina lya ulyo mwanakashi lili.
“Kabili ni kwisa uko Arthur Godfrey ali no kuya? Cakusekesha
ca musango shani ali no kuleta ishinta imbi?” Ifwe, nga
Benakristu, ukubika mu mano yesu ifintu ifyabola nga filya,
ilyo tulingile ukuba mu mapepo inshita imo, no kusoma
Baibele, ukwishiba ifishibilo fya nshita ifyo ifwe tuleikalamo.
107 Ni cinshi icicita cilya, pa nshita yesu, fintamba fyanakuka,
cilya cishinka, ico icishisa no kuleta Imbila nsuma ya Cine.

Ifwe tukesaasukilapo pali cilya mu nshiku ishileisa. Ifwe
tatulingile uku kanasakamana icintu icili conse. Kabili abantu,
nge fyo ifwe tuli pali ino Branham Tabernacle, ukumona
ifishibilo ne fipapwa, kabili na maka ayakubuka kwa kwa
Kristu; kabili elyo kwishiba ukutila ifwe tulingile ukubika
iyesu_inshita yesu pa fintu fimbi, no ku kanasakamana
ukumfwa Ishiwi lyakwa Yesu, “Ifwe tukapusuka shani, nga
tatusakamene ipusukilo lyakulefi?”
108 Vesi ya 3, atemwa vesi ya 4. Pano epo twacipelela, pa vesi
ya 4, mu lucelo.

Lesa nao aleshimikako bunte,^(Owe, mwe!)
Lesa^aleshimikako bunte,^

Umfweni ku Cebo.
^kufishibilo^na kufipapwa, na kufisungusho

ifya misango misango,^
Cinshi ifisungusho ifya misango misango? Inge misango ni

cinshi? Imisango cipilibula “ifingi.” “Ne fipeshamano ifingi,
Lesa ashimike ubunte.” Mwe Lesa! Ndetetekela ukutila Cena
calaingila mu mitima yenu. Umfweni.
109 Ndi umo uwa bakacema benu, na Munyina Neville pano.
Ndefwaya imwe mubike Cena mufyalembwa. Baibele itila,
“Nga kuli no kwima umo pakati kenu, kabili ena asosa ici-ne-
ci, kabili cena tacifikilishiwe, mwi komfwa cena, pantu ine
nshilandile. Lelo ena ngalanda mwi Shina Lyandi, kabili ifyo
asosa fyaisafikilishiwa, lyena umfweni Cena.” Ameni. “Pantu
ndi na ulya kasesema, atemwa kashimikila, conse ifyo cingaba.
Nga cakutila ico asosa caisafikilishiwa, lyena mumfweni.”
110 Nomba, mwe banandi, lekeni tumfwe Wene, Mupashi wa
Mushilo ukulanda pakati kesu, ukulangisha ifipeshamano ifya
misango misango, ne fishibilo, ne fipapwa. Mwileka tucilukile
Cena nge filecitika fye ifyaseka. Lekeni twibukishe ukutila
Cena ni Yesu Kristu, cimo cine mailo, lelo, no muyayaya;
ukushininkisha Icebo Cakwe. Ifwe tulingile ukucita cena. Owe,
napapata ciciteni. Umfweni. Lekeni cintu cimbi icashala cibe
icacibili, nangula ni nga’nda yenu, umulume wenu, umukashi
wenu, abana benu. Conse ifyo cingaba, bikeni cena ica bubili.
Bikeni Lesa ntanshi. Mwatila, “Munyina Branham, pa bana
bandi?” Pa cintu icili conse. Bikeni Lesa ntanshi. Lekeni Wene
abe uwantanshi.
111 Eliya aishilefuma pa lupili, ubushiku bumo. Ena ali ni
malaika, inkombe, inkombe yakwa Lesa, iyasubwa. Kabili
alisangile umwanakashi mukamfwilwa alekumbilila utukuni
tubili. Atile, “Kabiye, kampangile icipapatu icinono, no
kumfwailako utumenshi utunono.”
112 Kabili umwanakashi atile, “Ilyo uli no mweo, nkwete fye
utupapatu utwalinga, atemwa ubunga ubwangano ubwalinga,

ukupangilako akapapatu kamo akanono. Kabili nkwete fye
amafuta ayalinga ukwitilamo, ukusankanya bwena, ku
kukondenkanya. Kabili ndekumbilila utukuni tubili.”
Umusango wa kale wali, wena musango wa ci Nsamya,
uwakucilinganya inkuni no kwasha shena pakati, kabili
ukutwalilila ukusonkelesha shena. Twalipangapo inshite
shingi umulilo wapankambi nga ulya. Atile, “Kabili nalapanga
kalya kapapatu akanono akandi no mulumendo wandi,
umwana wandi. Kabili twalalya kena no kufwa.” Kwaliko
icilala pa myaka itatu ne myeshi mutanda, takwali amenshi
nangu kumo.
113 Ulyo uwashipa, kasesema umukote, alolekeshe ulyo
mwanakashi mu menso. Atile, “Kabiye, mpangila kapapatu
ntanshi.” Ifyo cali icebo, ku mwaume ukweba umwanakashi
mukamfwilwa, ulefwa ku nsala, ukumulisha intanshi. Ni finshi
ifyo asosele? “Pantu EFYO ASOSA SHIKULU, impakwilo
tayakatale ukupwa, nangula mulongwe ukukama, mpaka Lesa
akatume mfula pa calo.”

Intanshi, Lesa. Wene alingile no kupanga kalya kapapatu
akanono, no kwisa pela kena kuli kasesema. Alibwelelemo no
kupanga nakambi, kabili na kambi, kabili kambi, kabili kambi.
Kabili impakwilo tayatalile ukupwa, atemwa mulongwe
ukukama, mpaka Lesa atumine mfula pa calo. Wene abikile Lesa
ku ntanshi ya bana bakwe. Wene abikile Lesa ku ntanshi ya cili
conse. Wene asendele Ubufumu bwakwa Lesa, intanshi.
114 Lesa alingile ukukwata icifulo ca ntanshi mu bumi bwenu,
icifulo cantanshi mu bumi bwenu, icifulo cantanshi mu fintu
fyonse ifyo mucita atemwa ifyo mwaba. Lesa alingile ukuba
uwantanshi. Ena tafwaya icifulo ca bubili. Ena takabila icifulo
ca bubili. Ena akabila icawamisha, kabili ica ntanshi, kabili
fyonse ifyo twakwata. Ena akabila fyena. Lipalwe Ishina
Lyakwe ilya mushilo!

Pantu Lesa nao aleshimikako bunte^ubunte, apele
ubunte, ku fishibilo na ku fipapwa,^na kufisunguko
ifya misango misango, ne fyakaniko ifya Mupashi wa
Mushilo, umo afwaile umwine?

115 Tefyo abantu basosa, ifyo lukuta lusosa, lelo ifyo ubufwayo
bwakwa Lesa bwali. Owe, ifwe tulingile ukufwaya ubufwayo
bwakwa Lesa, te bubile bwa benamupalamano benu, te bubile
bwa bana benu, te bubile bwa balume benu atemwa abakashi
benu. Lelo, fwayeni ubufwayo bwakwa Lesa, kabili citeni cilya
intanshi. Elyo ifintu fyonse fyashala, ubufwayo bwa mukashi
wenu kabili ubufwayo bwa bana benu, bukesamo pamo na
cena. Lelo, bikeni Lesa intanshi.
116 Lolekesheni, nomba.

Pantu ubwikalo bukesa ubo tulelanda te kuli
bamalaika, abulengele bulambe iyo.

117 Nga ni fyo, ba Malaika abakalamba abo abapyungila mu
Myulu, Gabriele, Mikaele, Woodworm, kabili imyanda mishila
ukufusha imyanda mishila ya ba Malaika ba ku Mulu; atemwa
imyanda amakumi iyaba kasesema abo abali pe sonde, cila
umo wa bena; Ena tatala ukubika umo wabena ukukwata
ukutungulula pa calo ico cileisa, ico tulelandapo. Tapaba umo!
Ena tatalile ukusosa, “Esaya, iwe ukalatungulula icalo.” Ena
tatala ukubika icalo mukulamba kuli Eliya. Nangula Ena
alicibikile kuli Gabriele, atemwa kuli malaika uuli onse,
umupashi uuli onse uwakupyungila.
118 Moneni ico asosele, Paulo, acili alacindamika Kristu, e
mulandu wine tulelandila.

Lelo apantu pamo umo ashimike, ati, Umuntunse
nani, apo na mu musakamana? nalimo umwana wa
muntu, apo na mu mupempula?

Mwamucefeshe panono fye kuli ba malaika;
mwamufwikile ku mutwe ubukata no mucinshi,
nokumulasa pa milimo ya minwe yenu:

119 Nomba, nga mulefwaya ukubelenga cilya, cena ni mu
Malumbo 8:4-6, Dabidi alelanda. Nomba ni cinshi alumbwile
Dabidi apa? Cilya e cilecipwishisha, palya pene, nga cakutila
caciba icalungama mulucelo, pali kasesema.
120 Atile, “Pantu umo uwaba malaika asosele mu cifulo cimo.”
Dabidi, inkombe yakwa Lesa, ali ni malaika wakwa Lesa,
pantu ena ali ni nkombe yakwa Lesa. Malaika atile, Dabidi
atile, mu Malumbo, “Imwe mwamucefeshe Wene panono kuli
ba Malaika ba ku Mulu.” Malaika atile ukutila Lesa alengele
Wene uwacepa ukucila Malaika, pakutila Ena engamufwika
icilongwe ku mutwe Wene; kabili Ena alingile ukucula no
kusonde mfwa, kukusansabikwa nakabili. Pakutila Ena
engamulenga Wene i^impyani ya fintu fyonse ifye sonde.
[Tapali kantu pali tepu_Ka.]
121 Nomba, muli_muli Mateo 28:18, tulebelenga ifi. Panuma
Ena ilyo atanikwe no kubuka nakabili pa bushiku bwabutatu,
Ena akumenye abasambi Bakwe no kubapela umulimo ukuya
mwi sonde lyonse, ku kushimikila Imbila nsuma ku cibumbwa
conse. Atile, “Amaka yonse mu Mulu kabili na mwisonde
nayapelwa mu minwe Yandi. Amaka yonse mu Mulu, yonse
amaka mwi sonde, nayapelwa kuli Ine.” Cali ni cinshi?
Umuntu na Lesa balyampene. Logos alilengelwe bumuntunse
kabili alipaiwe, no kubuka nakabili ku kulungamikwa kwesu,
kabili lyena ali Emmanuele uwasubwa umuyayaya no
muyayaya. Lesa apilibwile icifulo Cakwe icakwikalamo,
ukufuma ku Cipuna ca bufumu mu fifulo kulya, ukwisa ku
mutima wa Mwana Wakwe, Kristu Yesu, ukwikala no kuteka
umuyayaya. “Lesa ali muli Kristu.” Ena e cifulo
icakutushishamo icakulekelesha ica Mupashi.

122 Umupashi waikele mwi hema, ubushiku bumo,
namwishiba cilya, mwi tenti. “Kabili Solomoni amukulile
Wene inga’nda. Lelo, nangu cibe fyo, Uwasansamisha te kala
mu mayanda ayapangwa ne minwe.” “Lelo umubili Imwe na
mumpekanishisha Ine.”
123 Mulya mwi Buku lya Milimo ya Batumwa, icipandwa ca 7,
ilyo alelanda, atile, “Bonse muli bena balimwene kabela Cena.
Balikulile itenti lya Wene, Mose alicitile, alikwete tenti, kabili
abikilemo icipao mulya, pantu Lesa ali pa Cipuna ca Luse. Ena
taikele mulya.” Cisuma.
124 Elyo, “Umubili na mumpekanishisha Ine,” umubili wakwa
Shikulu Yesu Kristu, ukulengwa uwacepesha ukucila ba
Malaika ukusonde mfwa; kabili takwali nangu umo kano ulya
wine uwasansamisha paba Sansama, Kristu; Cilolo wa
Mutende, Mfumu ya shamfumu, Shikulu wa ba shikulu,
Kalenga, ulutanda lonse mu myulu.
125 Mwe Lesa! Ena aishileba uwacepesha ukucila ifibumbwa
Fyakwe, pa kutila Ena engalubula umuntu (ukwabule nga’nda,
umuntu ushingayafwa), kabili alibapele nga’nda ya mu Mulu.
Ena alishile ubukata bwa ku Mulu. Ena ashile Shina
lyasansabisha ilyo lingetwa. Kabili ilyo Ena ali pe sonde, umuntu
ali mupele wene ishina lyacepesha ilyo benga mupela Wene, atile,
“Ena ali umwana wa mucani, icakubalilapo.” Afyalilwe mu
mwitanga, apombelwe mufisamu ukufuma pekoli lya ng’ombe.
Takwali ncende ya kuyako, takwete nga’nda ya kuyako. Kabili
aleitwa, “Belesebuli,” umukalamba wa fiwa. Ena bali
mucushishe. Ena balimufwishile amate. Ena bali musenteke. Ena
alikenwe, kabili aile ku filindi fyacepesha, kabili asunsumene
kuli “Bacilende ababipisha.” Cilya eco muntu acitile kuli Wene.
126 Lelo Lesa aimishe Wene pa mulu apasansamisha nganshi
pakutila Ena engalolekesha panshi ukumona Umulu. Umuntu
amupele Wene icipuna icacepesha, apele Wene incende
iyabipisha, ishina lyacepesha. Lesa aimishe Wene pa mulu no
kupela Wene Icipuna ica sansamisha, kabili ne Shina
lyasansamisha. Bulya e bupusano ifyo muntu acitile no Mwana
wakwa Lesa, kabili ifyo Lesa acitile no Mwana wakwa Lesa.
127 Ena alisunsumene, pakutila ifwe twingasumbulwa. Ena
aishileba ifwe, pa kutila ifwe kupitila mu kusenamina
Kwakwe twingaba Wene. Ena aishileisa ku bashakwete
nga’nda, kabili aishileba ushakwete nga’nda Umwine, pa
kutila ifwe twingakwata inga’nda. Ena aishile ku malwele
kabili alengelwe umulwele Umwine, pa kutila ifwe
twingondapwa. Ena aishile ku mubembu, “no kulengwo
lubembu, Umwine,” pa kutila ifwe twingapusushiwa.
128 E mulandu wine Ena asansabikwe. E mulandu Ena ali ifyo
Ena ali muno bushiku. Lesa na musansabika Wene, kabili
yonse amaka mu Myulu na pe sonde yalipelwa kuli Wene.

129 Ilyo mulimo Wakwe uwa pe sonde wapwile, pano pe sonde.
Ena aishile pe sonde, lilya line ilyo Ena acitile, ulutanda
lwalucelo lwalangile Wene ukuba Umwana wakwa Lesa. Ena
atenseshe ciwa uuli onse uo Ena akumene nao. Lipalwe Shina
lyakwa Shikulu! Ifiwa fyalitutwime no kutenshiwa, no
kulomba uluse, mu Mulola Wakwe. Ee, mukwai. Konse kumbo
kwalishibe ifyo Ena ali.
130 Aendele uwapetama, Ena takwete cifulo cakusailapo
mutwe Wakwe, pa nshita ya bushiku ya mfula. Inama shine
isho Ena alengele, “Ifyuni fya mulwelele fyalikwata ifinsa,
kabili ba mumbwe balikwete ininga, lelo Mwana wa muntu
takwata incende iyakusailapo umutwe Wakwe uwapalwa.”
Mucine, Ena efyo ali.
131 Aishileba ulubembu, aishileba uwacepesha kabili no
kukanwa. Lelo ifiwa fyalishibe ifyo Ena ali. Fyena fyapapatile
uluse. Fyena fyatile, “Cinshi ico Imwe muleishila ukutucusha
ifwe ilyo nshita yesu tailafika.” Kabili ilyo bakashimikila
balemwita, “Belesebuli,” kabuka; ifiwa fyalemwita Wene,
“Umwana wakwa Lesa uwa mweo,” no kulomba uluse.
132 Owe, ifyo ifwe twingeminina fye pali miniti! Ni mwe bani,
nangu cibe fyo? Ni cinshi ico ulyo mulimo mwakwata waba?
Atemwa ni cinshi ico ilye nga’nda inono twakwata yaba? Ni
cinshi ico ilya motoka twakwata yaba?
133 Umukashana umunono uwaemba, we kantu akanono
akamusalula, ni cinshi kulyo kumoneka ukunono uko wakwata
nomba? Imwe mwe baume ba caice ne ya beka, imishishi
iyatelela, amapeya ayaololoka; imwe mukongama ubushiku
bumo, ilyo mukakontama ku ciimo.
134 Lelo, apalwe Shikulu! Imwe mwalikwata umweo uyo
wafyalwa cipya cipya. Imwe mukekala umuyayaya no
muyayaya, pantu Ena aishileba imwe, pa kutila imwe
ukupitila mu kusenamina kwa Kwe mwingaba Wene, no
kumupangila icifulo imwe.
135 Owe, ifwe fwe batontonkanya ukutila twalikwata
ifyakufwala ifingi, ne fyakubomfya ifinono mu nga’nda, finshi
ifyo tuli? Lesa kuti afisenda mukashita akanono. Umupu wenu
wine waikatwa mukuboko Kwakwe. Kabili pano mukati kesu
ukundapa abalwele, ukubila no kulumbula, kabili ukulandila
kabela, kabili cila nshita icapwililika. Kabili no kuba
uwaposako amano nganshi ku kuleta akanono, kalisabi akafwa
kukabwesesha kubumi bwakako nakabili, mukati fye kesu.
Yehoba ukutushinguluka, Yehoba muli ifwe, umukalamba
kabili uwapulamo NINE.
136 Ilyo Ena afwile, bena batontonkenye bena bakwete Wene.
Ena aile mumbo. Ilyo Ena aafumine pe sonde bulya bushiku
ilyo Ena atanikwe, Ena aile mu ncende shabaluba. Baibele
itila, “Aile no kushimikila ku myeo iyo yali mucifungo, iyo

ishalapile mukutekanya, inshiku shakwa Noah.” Ilyo Ena
afwile, no mupashi Wakwe wafumine muli Wene, Ena
aishileba Logos nakabili. Ena, ndemona, atile, “Nafuma kuli
Lesa. Ndebwelelamo kuli Lesa.”
137 Kabili Lesa ali ni ilya Ntumba ya Mulilo iyo yatungulwile
abana ba Israele mu matololo. Kabili ilyo Ena ali pe sonde^
Kabili ilyo Ena afwile, Ena alibwelele ku Lubuuto nakabili.
Paulo alimumwene Wene, kabili Ena ali Lubuuto. Tapali
abashele muli bena aba mumwene Wene. Bena balimwene
Paulo ukupona. Icintu cimo cali mupumine, kabili Cena cali
Lubuuto. Paulo atile, “Nani Uyo Uo ndecusha?”
138 Atile, “Shauli, Shauli, cinshi ico ulencushisha Ine?”

Atile, “Nimwe Bani?”
139 Atile, “Nine Yesu, uo lecusha, kabili cili icakosa kuli iwe
ukupantaula ifyakusoswelako.”
140 Elyo alile no kusoma lulyo Lubuuto. Paulo alibwelelemo
muli Baibele, ukuyasanga ifyo lulyo Lubuuto lwali. Kabili ena
alembele iyi Nkalata. Ena ni Yehoba umo wine. Lulya
Ulubuuto lumo lwine lwali mu matololo pamo na bana ba
Israele. Kabili ilyo Petro ali mucifungo, Ena ali Lubuuto
lwaishileingila no kwisula ifibi.
141 Kabili ku kusenamina Kwakwe, pa kutila nangu umo
ekakwata apakulesesha^Owe, nga bena kuti balabako
inkombe ishishasambilila, no kwibukisha: cena tacaba ni
nkombe, yena ni Mbila. Ena naika nakabili, pamo naifwe, mu
musango wa Ntumba ya Lubuuto. Kabili Ena asela na fimo
fine ifipeshamano Fyakwe ne fishibilo, tapali nangu cimo
kunse ka Baibele; ukwikala ukulungama fye na Baibele,
ukwikatilila yena kukulamba, ukuleta ubukata Bwakwe,
ukulangisha amaka Yakwe. Lipalwe Ishina Lyakwe ilya
mushilo!
142 Ninjishiba muletontonkanya ukutila ndi uwafulungana;
lelo, owe, kulyo kwapalwa Ukutusha kwa Muyayaya ukuli mu
mweo wandi. Nangula inkuka inga pupa, inanga yandi
naikatilila mukati ka cipembe.
143 Kabili ukumona Wene ilyo Ena afwile, mpaka, umweshi
waishilepwishiwa maka. Akasuba kaibile mukati ka kasuba.
Kabili ilyo Ena aile ku ncende yabaluba, [Munyina Branham
akonkonsha imiku ine pa cintamba_Ka.] akonkweshe pa
mwinshi, kabili umwinshi waliswike. Baibele itila, “Ena
ashimikile ku myeo iyo yali mucifungo, iyo ishalapile
mukutekanya mu nshiku shakwa Noah, panuma ilyo Ena
afumine pali ili sonde. Munyinane na nkashi yandi, ilyo Ena
afwile, umulimo Wakwe wa pe sonde walipwile, lelo Ena ali
acili alebomba. Kabili Ena acili pa mulimo muno bushiku.
Ameni.

144 Ena akonkweshe pa fibi fyabaluba. Baibele itila Ena
alicitile. Kabili Ena ali pele bunte, “Nine Ubufyashi bwa
mwanakashi. Nine Wine uo Adamu alandilepo. Nine ulya Uo
Enock asosele ali no kwisa ne myanda mishila ya ba mushilo
Bakwe. Nine Umwana wakwa Lesa uwa Mweo, kabili imwe
mwalibembwike mu bushiku bwa kusenamina kwenu. Lelo
cena calisesemwe pali imwe, kuli ba malaika, Enock, Noah,
ukutila ningile ukufikilisha Icebo conse ica Baibele yakwa
Lesa. Ndi pano nge nte muli iyi ‘impanga yabaluba.’” Kabili
Ena ashimikile kuli bena.

Ukuya fye mumbo Ena alile, palya pene pafibi fya kumbo,
akonkwenshe pa cibi. Kasebanya aliswile cibi. Atile,
“Ninkusanga Iwe nomba.”
145 Alipokolwele shilye mfungulo kulubali lwakwe, atile, “Iwe
Kasebanya, walikatilila ubufi nshita itali nganshi.” Ici cili apa,
pano pene muli Baibele. Ndeisa kuli cena muli miniti. “Iwe
nawikatilila ubufi pa nshita itali nganshi, lelo naisa
mukupokolola.” Asendele shilye mfungulo no kumupantila
mukati, no kwisalako icibi.

Aishilepita nokusenda Abraham, Isaki, na Yakobo. Pa
bushiku bwalenga butatu Ena alimine, kabili balya
abasendeme munshishi ba bukile pamo Nankwe. Owe, aleluya!
E mulandu wine uwa mushikakulo atile:

Uwa mweo, Alintemenwe; ukufwa, Alimpuswishe;
Ukushikwa, Atwele membu shandi ukutali;
Ukubuka, Alinungamike ubupe fye pe,
Ubushiku bumo Akesa, owe, Ubushiku bwa bukata.

146 Ibe iyapalwa ntambo ikakanya imitima yesu ne senge lya
Bwinakristu, ukutemwa kwa kwa Lesa. Ilyo Ena abukile, Ena
tapwishiwe, nakalya. Ena alikwete umulimo naumbi uwingi
uwakucita.
147 Baibele itila, “Ena aninine mu Mulu no kupele fyabupe ku
bantu.” Paliko imibele iyalelebela pe sonde, iya mfifi, iya
fitulukila, iya mfwa, no kunakuka. Amapepo tekuti yanine mu
mulu, pantu Icikonsolwelo cali tacilapangwa. Lelo, Ena apulile
muli cilye cipembe. Ena aiswile nshila. Ena aonawile icipembe
camalwele. Ena aonwile icipembe calubembu. Ena aonawile
icipembe cakunakuka. Ena aonawile icipembe cakutitikisha.
Ena aonawile icipembe conse, no kupangila umusebo
ukalamba ku muntu ulelulumba, ukwenda mu musebo
ukalamba wa Mfumu. Owe, mwe, ilyo Ena acilile umweshi
kabili ne ntanda, ukulaya nokulaya!
148 Ukukonka, kunuma yakwe, kwaishile aba mushilo aba mu
Cipingo ca Kale, Abraham, Isaki, na Yakobo. Bena baile mu
mulu mulya mwine mukati ka myulu ya Mulu. Ilyo bena bali
ukutali nganshi ukufuma ku Musumba, kuti na ba mona

ukwinuna amenso yabo. Abraham atile, “Ulya e Musumba uo
nalekabila ukumona. Owe, isa kuno, Isaki. Isa kuno, Yakobo.
Owe, ifwe tuli abalebeshi kabili abatandashi aba pe sonde, lelo
ulya palya Umusumba. Ulya Eo ifwe twalelolelapo.”
149 Kabili Baibele itila bena balibikilishe, “Isukeni, mwe
mpongolo sha muyayaya, kabili isukeni, pantu Mfumu ya
Bukata ilesa mukwingilamo.”
150 Kabili ba Malaika kunuma ya mpongolo babilikishe
ukubwekesha kuli ba malaika kuno lubali, kabili batile, “Nani
Imfumu ya Bukata?”
151 Kabili ba malaika kunse kuno, bakasesema, batile,
“Shikulu Impalume, Uwapulamo mu Bulwi.”
152 Kabili bena balitinike ama batani kabili icibi icikalamba
caliswike. Mulya mwine ukupita mukati ka misebo Ena
alishile, Kacimfya, nacimfya, na ba mushilo aba mu Cipingo ca
Kale baleenda kunuma Yakwe. Aikele pa Cipuna ca bufumu,
atile, “Tata, aba bali apa. Bena Benu.”
153 Atile, “Nineni kuno no kwikala panshi, mpaka nkacite
abalwani Benu bonse icinyantilo ca kunkasa Shenu.” Ilyo
tulebelenga, ifwe tulesanga cilya pano mu Malembo. Cisuma.
154 Umfweni nomba. Kabili ifwe tuli pa vesi ya 8.

Lyena ena nalenga ifintu fyonse filambe ku nkasa
shakwe. Pantu^abika ifintu fyonse filambe ku nkasa
shakwe, tashile cintu nangu cimo icisha^nakila kuli
wene. Awe na nomba tatulamona^fintu fyonse
fyalefwa kulamba kuli wene.
Ilya yaba, imfwa. Ifwe tatumona mfwa, nomba, pantu ifwe

tucili tulefwa. Ifwe tulemona mfwa.
Lelo, vesi ya 9, “Lelo tulemona Yesu!” Ameni. Umfweni.

^tumona Yesu, uwa cefiwe inshita inono kuli ba
malaika ukuti abe nokucula kwa mfwa, nafwikwe
cilongwe ca bukata no bucindami; ukuti ku
kusenamina kwa kwa Lesa asondele umuntu onse
mfwa.
Cinshi ico Ena alengelwe uwacepesha ukucila na Malaika?

Pa kutila Ena engasonda mfwa. Ena alingile kufwa. Ena
alingile ukwisa, ku kufwa.
155 Lolekesha pano, we munandi. Wicita, ukutala ukulabako
ici. Ilyo Yesu aleya, ukwenda ukuya pa lupili, imfwa
yalebuluma pa mutwe Wakwe.
156 Lekeni tusende icikope cesu ku Yerusalemu, imyaka
amakana yabili iyapitapo. Kabili musango nshi
mwingakaninamo Cena? Ndeumfwa iciunda ukwisa ukupita
mu musebo. Cena ni cinshi? Cena kutunta kwa cintu cimo.
Cena lupanda lwakalabana lwa kale ululeisa, ukufumina pa

mpongolo sha Damaseke, ukutuntila pa mulu wa mabwe ya
cobble yalya mabwe ayakuli aya cobble eko yacili kulya.
Ukutuntila pali aya mabwe ayakulu aya cobble, bumpity-
bump. Ndemona ukusabuka kwa Mulopa mu musebo. Cena ni
cinshi? Cena Muntu ushacita akabi nangu kamo; nangu cimo
kano busuma. Abantu balipofwile. Bena tabamwishibe Wene.
Bena tabamwishibe Wene nakabili.

Mwatila, “Kupofula? Bushe bena balikwete ukumona
kwabo?”
157 Imwe kuti mwakwata ukumona kwenu no kube mpofu.
Bushe mulecetekela cilya? Baibele efyo isosa. Ibukisheni Elisha
kulya ku Dothan? Alile no kupofwisha abantu, atile, “Nomba
nkonkeni.” Bena balipofwile kuli wene.
158 Kabili abantu bali abapofula muno bushiku. Ulukuta
lumo ulushacetekela mukundapwa kwa Bulesa, aishile kuli
ine nshita imo, kabili atile, “Mpofwisha. Mpofwisha.” Cena
cali ku nga’nda yakwa Munyina Wright. Atile, “Mpofwisha.”
Atile, “Paulo alipofwishe umuntu, inshita imo.” Atile,
“Mpofwisha.”
159 Natile, “We munandi, Kasebanya nacicita kale. Iwe
walipofula kale. Mucine, efyo uli.”
160 Atile, “Undapa uyu mukashana umunono kabili ndi no
kukucetekela.”
161 Natile, “Pususha ulyo mubembu kabili nalakucetekela.”
Mucine.
162 “Owe,” atile, “ena alingile ukucetekela.”
163 Natile, “Icintu cimo cine pano, cena cilingile ukwisa
ukupitila mu kusenamina kwa kuiteka kwakwa Lesa.”
164 Kasebanya, u_umulungu wali sonde, napofwisha amenso
ya bantu. “Bena nabakwata amenso lelo tekuti bamone,”
Baibele efyo isosa.
165 Uyu Ena pano, ukuya mu musebo, ukulakulula ifishilwa
fya nkasa fya mulopa mu musebo ukuya pa mulu. Ulushimu
lwa mfwa lwalesuma pali Wene, ukulila pali Wene, “Pakashita
fye akanono nalakukwata Iwe.” Ena aleya alenaka, kukwate
cilaka ca menshi.
166 Nalilashilwe nshita imo, ukuba pano mucilime, umulopa
ukupongoloka fye ukufuma kuli ine. Nalibilikishe ukufwaya
amenshi. Kabili umunandi alibutwike, asendele cisote cakwe
no kucibika mu menshi; aya kale ayafunda, utusumi mu
menshi. Alishile, kabili naliswile akanwa kandi; aletina cilya.
Pantu, umulopa walesabuka nga kafukauka, uko bandashile
mutupimfya ne mfuti. Ne cilaka!
167 Lyena nalishibe ifyo Shikulu wandi ali, panuma yakusuma
mulopa ulucelo lonse lulya, ukufuma naini koloko ukushinta

fili koloko mucungulo bushiku, ukulufya onse ulya Mulopa.
Ndemona umwingila Wakwe, intanshi, kwati tumatoni
utunono utwacepesha pali lyena. Kabili yonse yalya matoni
yatendeke ukulakula no kuba capamo, ukupanga cimo
icikalamba icikulu icilitoni ca Mulopa, ukuma Wene pa kulu
ilyo Ena aleenda. Ulya wali Mulopa wakwa Emmanuele. Owe,
isonde talyali ilyalinga pali Wene.
168 Lelo ilyo Ena aleya pa mulu, ulu lushimu ukusuma Wene.
Ni cinshi ico lwacitile? Lwena mukulekelesha lwali musumine
Wene.

Lelo, munyina, uuli onse alishiba, ukutila icishishi atemwa
ulushimu, nga lwakusuma umuku umo, cilya cilapwisha
umulimo wa kukusuma. Lwena tekuti lusume nakabili. Pantu,
ilyo lwena lwaya, lulafumya ukusha ulubola lwa luko.

Ulya e mulandu wine Lesa alengelwe mu mubili. Ena
asendele ulubola lwa mfwa mu mubili Wakwe, kabili Ena
atintile ulubola ukufuma mumfwa. Lipalwe Ishina lyakwa
Shikulu! Imfwa kuti LwaLiLa no kusuma, lelo tekuti imucene
imwe.
169 Paulo, ilyo aumfwile lulya ulushimu lulelila pali wene,
imfwa yaleisa fye. Atile, “We mfwa, ulubola lobe lulikwi?” Ena
kuti asontelela pa Kalbale apo lwashilwe mu mubili wakwa
Emmanuele. “Ngo kucimfya kobe kuli kwi? Lelo kutotela kube
kuli Lesa uyo utupela ukucimfya ukupitila muli Shikulwifwe
Yesu Kristu.” Ee.
170 Ifwe tatumona ifintu fyonse.

Lelo tumona Yesu, uwacefiwe inshita inono kuli ba
malaika ukuti abe^no kucula kwa mfwa,^

Pantu ca kuti wene, uo fyonse_ifintu fyonse, ukuti
ifintu fyonse ifyo twakwata, mu kutendeka abana
bengi^no kulengwa mukalamba kelenganya we
pusukilo lyesu^ukupitila mukucula.
Inshila fye imo Ena engaba Kelenganya we pusukilo lyesu,

Ena alingile kucula.
171 Umfweni kuli ifi Fyebo ifisuma pano nomba. Nomba
umfweni.

Pantu ushisha na bashishiwa bonse^umo:^
Owe, bushe tamulemona Umwangashi kabili no Musambo

palya? [Ulukuta lwatila, “Ameni.”_Ka.] Bonse Umo.
^nipa mulandu uyu ashabela na nsoni ku

kubalumbula ba munyina,
Mwamona? Cinshi? Umfweni, vesi ilekonkapo.

Ati, nkabila ishina lyenu kuli ba munyinane, mukati
ka lukuta emo nkamulumbula.

Nakabili, ine nkamutetekela. Nakabili, Moneni, ine
na bana abo imwe mwampela.

E ico apo abana bakumako ku buntunse bwa mulopa
no mubili, no mwine ifyo fine akumisheko ku buntunse
bwabo; ukuti mukufwa afubalishe uyo wakwete amaka
ya mfwa, uyo ni, kasebanya;

No kubalubula bonse abo^pantu i^abo^pantu
abaiketwe mubusha inshita yonse pa kutine mfwa.

172 Umuntu lyonse aletine mfwa. Kristu aishileba ulubembu,
alengelwe uwacefiwa, ukusenda mfwa pa Mwine. Kabili Ena
tali na nsoni ukwitwa “Munyinefwe,” pantu Ena alyeshiwe nge
fyo ifwe twaeshiwa. Kabili Ena kuti alenga i^kuti aba
kapapatila uwalinga, pantu Ena aiminine umusango umo wine
uwa mesho ayo mwiminina. Kabili Ena asendele icifulo cenu,
ukwishiba ukutila imwe tekuti musende cena mwebene.
173 E ico, taulemona, munyina, nkashi? Icintu conse caba
ukusenamina. Conse fye caba ukusenamina. Te cilya ico ucita,
nangu cibe fyo. Ni cilya ico Ena amucitila kale imwe. Nomba,
imwe tekuti ucite cintu nangu cimo kuwaminisha ipusukilo
lyenu. Ipusukilo lyenu lyaba ca bupe. Kristu aishileba
ulubembu, pakutila imwe mwingaba abalungami. Kabili Ena
aba kelenganya Umukalamba uwayana kwipusukilo lyesu,
pantu Ena aculile fye nge fyo ifwe twaculile. Ena alyeshiwa
nge fyo ifwe twaleeshiwa. Kabili Ena tali na nsoni ukwitwa
“Munyinefwe,” pantu Ena alishiba ifyo tupitamo. Owe, lipalwe
Shina Lyakwe!

Pantu na cine taikatako kuli ba malaika; lelo ni
kubufyashi bwakwa Abrahamu eko aikata.

174 Owe, mwe! Ena taishileba Malaika. Ena aishileba
Ubufyashi bwakwa Abrahamu. “Kabili ifwe, pa kuba abafwa
muli Kristu, tulasenda Ubufyashi bwakwa Abrahamu, kabili
tuli mpyani ukulingana no bulayo.” Mwamona? Ena tatalile
ukusenda umusango wakwa Malaika. Ena tatalile ukuba
Malaika. Ena aishileba Umuntu. Ena aishileba Ubufyashi
bwakwa Abrahamu, no kusenda ulubola lwa mfwa mu mubili
Wakwe umwine, ukutuwikisha ukubwekela kuli Lesa, kabili
nomba alikala kulya ukuba Kapapatila. Mwe, musango nshi
twingakana Cena, we munandi?
175 Umfweni.

E ico afwile ukupalana na ba munyina mu fintu
fyonse, ukuti abe shimapepo mukalamba uwa luse
kabili uwa cishinka mu fyakwa Lesa, ku
kukonsolwela^membu sha bantu.

176 Pa kutila Ena engaba Kawikishanya! Mwamona, kwaliko
ubulwani pakati ka kwa Lesa no muntu. Kabili takwali
umuntu^

Balitumine ba malaika, bakasesema. Bena tekuti basende
cifulo cenu, pantu bena baliipepelele abene. Bena tekuti
basende icifulo.
177 Elyo, Ena atumine amalango. Amalango yali ni kapokola
ayatubika ifwe mucifungo. Yena tekuti yatufumye kunse. Ena
atumine amalango.

Ena atumine bakasesema, Ena atumine abalungami, ne
fintu fyonse, te kuti fipange icakukonsolwela. Kabili Ena
aishileika no kuba umo uwa muli ifwe. Owe, mwe!
178 Ndekabila nga twacikwata inshita naimbi ingi nomba, kuti
natemwa ukumisenda kuli lilye funde lyakulubula; lelo
tatukwete, lelo pakashita fye. Icikope caemba caba muli Ruti
na Naomi. Nga muli no kumona palya, ukuwikishanya, ifyo
kutila umulume wa mulupwa, umwaume uyo wali nokulubula
ifyaluba ne fipe ifyapokolwelwe, alingile ukuba uwa mulupwa
ku muntu uyo walufishe ifipe. Ulya e mulandu wine Boashi
alingile ukuba i^alingile ukuba uwa mulupwa lwakwa
Naomi, pa kutila engabula Ruti. Kabili elyo, ena alingile
ukuba uwalinga. Ena alingile ukuba uwalinga ukucicita,
ukulubula abaluba. Kabili Boashi, pa mpongolo, apele ubunte
pa cintubwingi, pa kufulako insapato shakwe, ukutila
nalubula Naomi kabili ne fipe fyakwe fyonse. Kabili ena
alingile ukuba uwa mulupwa.
179 Kabili ulya e mulandu wine uo Kristu, Lesa, aishileba
uwalupwa kuli ifwe. Kabili Ena aishileika kabili ali Muntu.
Kabili Ena aculile ukweshiwa. Kabili Ena balimusekele, no ku
musenteka, nokupakaswa, no kusulwa, no kwitwa
“Belesebuli,” kabili_kabili kusentekwa, kabili aculile mfwa
mukukandwa kwa buteko. Mwamona? Ena alingile ukuba
uwalupwa kuli ifwe. Ena alingile ukupelwa umulandu wa bufi,
pantu imwe mulapelwa umulandu wa bufi, ena alingile
ukusenda amalwele, pantu imwe muli balwele. Ena alingile
ukusenda imembu, pantu cali membu shenu. Kabili Ena
aishileba uwalupwa. Inshila fye imo Ena enga tulubula ifwe
cali no kuba uwalupwa kuli ifwe. Kabili musango nshi Ena
aishileba uwalupwa, cali ukusenda icipasho ca mubili
walubembu no kuba umo uwa muli ifwe. Kabili muli cilya,
Ena alipile mutengo no kutulubula ifwe ukutubwesesha
mwisenge lyakwa Tata. Owe, ifyo aba Kapususha! Ifyebo
tekuti filondolole cena.

Pantu umwaculile umwine pa kweshiwa^kabili
emo aishibila ukwafwa abeshiwa.

180 Aishibila cipilibula ukukwata “ukusenamina.” Ukutila,
umulandu Ena aishilebela ici, pa kutila Ena engamukwatila
nkumbu na imwe mwe bali^mwe bakwata ifisuma ne fibi,
kabili ne fininono fyenu ifya mukati na kunse, kabili amesho
yenu ayalaba ayakalamba nganshi imwe tekuti mwininine



66  IBUKU LYA ABAHEBERE

yena. Ena alishiba ifyakumukoselesha imwe. Ena aikala kulya,
ukucito kupapatila. Ena aikala kulya, ukumutemwa imwe.
Kabili nangula mukafume munshila, Ena takamulekeleko. Ena
nalyo line akesa mukumukonka imwe no kunkonkonsha pa
mutima wenu. Takwaba uwabwelele numa mucikulwa kano
uyo waishiba ifyo Lesa akonkonsha pa mutima wakwe cila
bushiku. Kabili Ena akacicita ilyo lyonse muli abena kufwa
pali ili sonde, pantu Ena ali mutemwa. Ena ali mulubula imwe.
181 Aba mishikakulo balyesha, bakalemba balyesha, muntu
alyesha ukulangisha lilye funde lya “kutemwa,” kabili tekuti
lisangwe mukulondolola kwa muntu. Umo atile:

Owe, ukutemwa kwa kwa Lesa, ifyo
kwanonka nokusanguluka!

Ifyo kwashika na maka!
Lyonse cikatwalilila,
Lwimbo lwa bashila na ba Malaika.
Nga ifwe twingesusha bemba na ink,
Kabili imyulu shapangilwe shakulembelapo;
Umupeti onse pe sonde cilembelo,
Kabili umuntu onse kalemba ku mulimo;
Ukulemba ukutemwa kwa kwa Lesa ku mulu
Kuti cakamya bemba;
Atemwa umufungilo kuti wasenda fyonse,
Nangula wingafungululwa ulwelele no

lwelele.
182 Imwe tamwakatale ukwiluka. Takwaba inshila kuli ifwe
ukwilukilamo ifyo kutila lilye lambo likalamba, ilyo Ena
acitile, lyaishileika no kutuwikisha ukutubwekesha kuli Lesa.
Elyo Ena alibwelelemo kabili atile, “Nomba, nshakamushe
butunga. Nkesa nakabili no kuba na imwe, kabili muli imwe,
na kumpela ye sonde.”
183 Kabili ifwe tuli pano ilelo, natwikala mu nshita ya mpela,
na Yesu umo wine, ifintu fimo fine, ifishibilo fimo fine,
ifisungusho fimo fine, ipusukilo limo line, Umupashi umo wine
ukucite fintu fimo fine, Imbila nsuma imo ine, Icebo cimo cine,
ifyakulondolwelako fimo fine, ifilangisho fimo fine, ifintu
fyonse. Naciyana kuli ifwe ukukanaba abakusakamana ili
pusukilo likalamba, pantu ifwe tukesaasukilapo, ubushiku
bumo, ne fyo tulecita no Mwana wakwa Lesa.
184 Ena ali muminwe yobe muno bushiku, we mubembu, we
wabwelele numa. Ni cinshi ico uli no kucita na Wene? Mwatila,
“Cisuma, nalafumyapo Cena.” Lelo, ibukisha, wiesha ukucita
cilya. Takuli inshila imbi, nakalya, ngoli mubembu, ukutila
iwe kuti washa cino cikulwa no kuba cimo cine. Iwe tekuti
ucicite.
185 Pilato, inshita imo iyabushiku, alyeseshe ukucicita. Ena
alombele amenshi yamo kabili aishilesamba iminwe yakwe.

Atile, “Nshikwetepo icakucita na Cena. Ine umusango fye umo
wine ngefyo nshatala monapo Cena. Nshatala umfwa Imbila
nsuma. Nshilefwaya icakucitapo na Cena.” Bushe ena kuti
asamba Cena ukufuma mu minwe Yakwe? Ena tekuti acicite.
186 Mukulekelesha, namwishiba ico cacitike kuli Pilato? Ena
alufishe amano yakwe. Kabili kulya lubali mu Switzerland,
uko twali umwaka wafumineko, ukushimikila Mbila nsuma.
Nomba kwaliba akashimi akakale ako akasosa, ukutila, kwaba
icishiba ca menshi uko abantu bafuma mwi sonde lyonse,
ukulolekesha, cila mwaka, pa nshita yakutanikwa. Pilato,
aiposele umwine mumfwa, pa kuipaya, ukutololekela muli aya
menshi no kuibisha umwine. Kabili cila mwaka, pa bushiku
bumo bwine bulya, amenshi ya blue yalabilauka pali cilya
cishiba, ukulangisha ukutila Lesa alikene amenshi. Amenshi
tayakatale ukusamba Umulopa wakwa Yesu ukufuma mu
minwe yenu atemwa umweo wenu. Kwaba fye inshila imo
iyakucicitilamo. Cilya kusumina Cena ngo kubelelwo luse
imwe bene kabili no kuwikishiwa kuli Lesa.

Natupepe.
187 Shifwe uwa mu Mulu, tuletasha Imwe muno bushiku pa
Cebo. “Pantu icitetekelo cisa mukumfwa, no kumfwa Icebo.”
Tulemutasha Imwe pali Yesu. Kabili ilyo tulemona ubu
bushiku bukalamba ubo tuleikalamo, ifyo kutila ifishibilo ne
fipapwa, ifyo ifwe tuleka ifi fintu ukupita fye. Lesa, isuleni
amenso ya bantu muli ino tabernacle, muno bushiku, pakutila
bengamona no kwiluka ukutila ifwe tuli mu ma ora
yakulekelesha. Inshita ileya ilepwa. Ifwe tatukwete nshita ingi
nganshi ukuba pano, kabili ifwe tulingile ukumona Yesu.
Kabili ifwe tukesa pendelwa nga bafutuka, pantu tapali
apakulesesha muno lucelo. Ilyo mwapele cilye cikalamba,
icimonwa icapulamo, ica ulyo mwaume ukwisa kuno, ukufuma
kulya ukutali mu calo; kabili ukumona wene, ukwabula no
kutwishika nangu panono, ukwima ukufuma muli cilye
cicinga, ukupokelela ukumona kwakwe. Amolu yakwe
yaishilekosa, ukwensa mucikulwa, ukusangalala no
kulumbanya Lesa. Cena cilelangisha ukutila Lesa acili
uwalinga kuli aya mabwe kukubushisha abana kuli
Abrahamu. Ukumona ifimonwa, nge fyo Yesu asosele,
“Nshicita kantu kano Tata Anangisha. Tapali ifyo ninga cita.”
188 Umwaume mpofu akonkele Wene, kabili atile, “Kwateni
uluse pali ifwe.”
189 Atile, akumishe amenso yakwe no kusosa, “Kulingana ne
citetekelo cobe, cibe kuli iwe.”
190 Nomba, Shikulu, tulemona Yesu. Ifwe tatumona ifintu
fyonse. Ifwe tulamona ifwe tucili tulasenda aba mushilo abesu
ku nshishi, no kwenda pa nshishi iya umo no mubiye. Lelo ifwe
tulemona Yesu, uyo wapele bulayo. Ifwe tulemona Wene na

ifwe. Te Yesu mu nshishi, te Yesu imyaka amakana yabili
ayapitapo; lelo Yesu muno bushiku, uyo uuli na ifwe. Ifwe
tulemona Wene ukulangishiwa muli yonse Amaka Yakwe, ne
fishibililo, ne fipapwa.
191 Lesa, mwileka ifwe tukatale ukukana sakamana ili
Pusukilo lya kulefi. Lelo lekeni ifwe tukumbatile Yena,
nokusumina Yena, no kuba no mucinshi, no kwikala na Lyena
mpaka akasuba ako Yesu akesa nokutusenda ku Mushi. Peleni
cena, Shikulu. Twalombela cena mwi Shina Lyakwe.
192 Kabili ilyo tucili abakontamike imitwe yesu, ndesunguka
nga kuliko umuntu umo mucikulwa muno bushiku, mu Mulola
wa Bulesa uwa Mupashi wa Mushilo, uwingasosa, “Munyina
Branham, ndi uwashininwa ukutila ndi mucilubo. Ndi
uwashininwa ukutila ndi mucilubo. Lesa nasokolola kuli ine
membu shandi. Kabili ninjishiba ukutila ndi mucilubo.
Nalaimya ukuboko kwandi kuli Wene no kulomba uluse, muno
bushiku. Lesa, beni no luse pali ine. Ndi mucilubo.” Bushe kuti
mwacita cilya?
193 Ilyo tulelolela pakashita fye, nga kuliko muntu umo muno
uyo ulefwaya ukucita, kuli nokubako ukubatisha ukwalacitwa
mukashita fye. Kabili ngoli mubembu, ine kuti nalapila.
Musango nshi iwe wingakana ukutemwa ukwawamisha ukwa
musango ifi ukwa Uyo uwafwile? Lesa uwa mushilo wa ku
Mulu aishileba Umuntu umubembu; te pa mulandu wakutila
Ena alibembwike, lelo pa mulandu Ena akwete membu shenu,
nokushisenda kulya ku Kalbale. Kabili imwe tamwasumine
kulyo kulekelelwa? Bushe tamwacicite muno bushiku? Ilyo
tucili natukontamika imitwe yesu, umo muntu asose,
“Njibukisha, Munyina Branham. Ninjimya amaboko yandi kuli
Kristu, kabili soseni, ‘beni no luse kuli ine. Ine, ndi mucilubo,
kabili ndefwaya ukuwikishiwa kuli Lesa.’” Bushe kuti
mwaimya ukuboko kwenu?

Cisuma, ngo muntu onse ali Mwinakristu, lyena, natupepe.
194 Tata, tulemutasha Imwe muno bushiku, ukutila umuntu onse
muno Benakristu, ukutila bena nabashimiko bunte cimo cine pa
kwikala tondolo, ukutila imembu shabo shonse shili pe samba lya
Mulopa. Kabili ndetotela nganshi pali cilya. Bapaleni, Shikulu.
Owe, ndi uwansansa nganshi ukutila bena nabasanga
ukuwikisha ukupitila mukupela kwa Mulopa, pa kumfwa Icebo.
Ukusambwa kwa menshi, ne Cebo, Cena cilatusangulula. Cena
cilatuleta ifwe ku ncende ishapulishamo, uko_uko mubembu, ne
mfifi yakwe iyabipisha, alalengwa uwabuta nge mfula ya buta.
Amatoni ayakashika ayalubembu nayasambwa, kabili ifwe tuli
fibumbwa fipya muli Kristu. Ifyo tuletotela cilya, Imwe, pali ci.

Nomba umulimo wakubatisha walaisa. Ningu’mfwa
ukutila uyu na mayo wacikashana, muno bushiku,
alabatishiwa kuno kwine, mwi Shina lyakwa Shikulu wakwe.

195 Mwe Shifwe uwa mu Mulu, ifwe tulepepa ukutila Imwe
mwalapala uyu mwanakashi uwacaice. Ifyo mano yandi
yalebwekela kunuma ku nshiku fye shinono ishapitapo, ukwisa
mu Henryville no kumona ulyo mukashana umunono musuma
ukwenda kupita mulya mu musebo. Kabili muno bushiku,
wene ni nacifyashi, na mayo. Wene nasumina Imwe nga
Kapususha wakwe umwine. Ubumi bwaba ubwakosa
kumwana, Shikulu, Mwe Lesa, lelo Umulu uli uwashininkisha
pali ena. Kabili ifwe tuletasha Imwe pali cilya. Ifwe tulepepa,
Lesa, ukutila Imwe mwalapala umwanakashi wacaice nomba.
Kabili ilyo wene aleisa mukubatishiwa na menshi, shi Imwe
mwingamwisusha na Mupashi wa Mushilo wakwa Lesa. Peleni
cena, Shikulu. Lekeni umweo wakwe usansamushiwe nganshi,
mukati ka Myulu! Peleni cena ku bukata Bwenu. Twalombela
cena mwi Shina lyakwa Yesu. Ameni.

[Tapali kantu pali tepu_Ka.]
196 Ndefwaya ukubelenga ukufuma mu Milimo ya Batumwa,
icipandwa ca 2; Petro alelanda, pa Bushiku bwa Pentecost,
ulubatisho lwakubalilapo ulo lwatalile ukubombwa mu
Lukuta lwa Bwinakristu. Petro, ukwebaula ama Fariseo na
bantu impofu, pa kukana ishiba Umwana wakwa Lesa;
ukulanda pa fyo kutila Lesa aimishe Wene, nokushininkisha
imilimo Yakwe, mu fishibilo fikalamba ne fipapwa. Umfweni
kuli ci, ilyo alelanda. Ena alesansabika Yesu.
197 Umupashi onse wa Mwinakristu ulasansabika Yesu, te
kumilomo fye yenu, lelo ku bumi bwenu. Imilomo yenu kuti
yasosa icintu cimo, ubumi bwenu ukucite cintu cimbi. Nga
mwacita cilya, na mwishiba ifyo cena cili? Cena ni
bubumbimunda. Kabili ine kuti natemwa ukulolekesha Umulu
nga umusenshi ukucila bumbimunda. Kuti nasenda ishuko
lyandi bwino, ndecetekela, mu Mulu, nga u_ngo musenshi,
ukucila ukuba bumbimunda. Ine mucine^Nga imwe
mulepelo bunte bwakwa Yesu no kusosa “Ena ni Kapususha,”
imwe mwikala filya fine, pantu abantu bali no kwenekela cena
ukufuma muli imwe. Cilya cishinka. Imwe ikaleni nge fyo
Mwinakristu alingile ukuba. Ifwe twacipita muli cilya ulucelo.
198 Nomba, Shikulu ngasuminisha, mailo bushiku,
atemwa^Pali Citatu bushiku, ifwe tuli nokusenda icipandwa
ca 3, ico cili icipandwa icawamisha nganshi. Kabili nomba,
beni abashininkisha ukwesha ukwisa pali Citatu ubushiku. Ni
banga abaleipakisha ili Buku, pali uku kusambilisha kwa
Sunday school? [Ulukuta lwatila, “Ameni.”_Ka.] Owe,
namutotela nganshi. Cilya cisuma.
199 Nomba, ndefwaya ukubelenga nomba ukufuma mu Milimo
ya Batumwa, icipandwa ca 2, ukutendeka pa vesi ya 32.

Uyo Yesu Lesa alimwimishe, kabili ifwe^twabako
inte. (Balicishibe Cena.)

E ico pa kusansabikwa ku kwakulyo kwa kwa Lesa,
no kupokelela kuli Wishi icalailwe Umupashi wa
Mushilo, Apongolola nomba ici, ico mulemona no
kumfwa.

200 Nomba umfweni kuli wene ukulanda palwa kwa Dabidi,
umo uwa ba malaika.

Pantu Dabidi tatinine mu mulu: lelo atile umwine,
SHIKULU aebele Shikulu wandi, Ikala ku kwakulyo
kwandi,

Nkasuke nteka abalwani bobe icakubikapo amakasa
yobe.
Dabidi tekuti aye ku mulu; ena ali mwi samba lya mulopa

wasumishiwa uwabana ba ngo’mbe, ne mbushi, ne mpaanga.
Lelo nomba ena kuti aima; ena alipesamba lya Mulopa wakwa
Shikulu Yesu. Pantu bena basuka fye kuli ulyo Mulopa ilyo
Wene wingesa mu maka. Ilyo Mulopa wakwa Kristu wingesa
mu maka, bonse balya abafwila mu mibele isuma,
baishilebuka, cilya cishinka, nokunina mu Bukata.
201 Nomba umfweni.

E ico lekeni bonse abanga’nda yakwa Israele
beshibe^(Umfweni kuli ci.)^ukuti Lesa acita uyu
umo wine Yesu, uo imwe^mwatanike, fyonse Kristu
na Shikulu.
Nga palwa cilya? Bushe Ena Muntu wacitatu uwa trinity,

atemwa bushe Ena ni trinity yonse? Ena e mwisulo onse uwa
Bulesa, mu mubili.
202 Takwaba icintu icamusango ifi nga Balesa batatu: Lesa
Tata, Lesa Mwana, na Lesa Mupashi wa Mushilo. Tapaba
nangula ni mu Malembo, nangu pamo. Tapaba epo cabela.
Tapaba apo twatalile ukwebwa ukubatisha, “Mwi shina
lyakwa Tata, kabili mwi shina lya Mwana, na mwi shina lya
Mupashi wa Mushilo,” tapaba nangu pamo mu Malembo. Cena
cisumino caba Katolika, kabili cena te ca lukuta lwaba
Protestanti. Nalaipusha umuntu uuli onse ukulangisha Ilembo
limo uko muntu uuli onse atalile ukubatishiwa mu musango
uuli onse ukucila mwi Shina lyakwa Yesu Kristu. Iseni, no
kulangisha cena kuli ine, kabili nkabika ifilembo panuma
yandi, “Bumbimunda, kabili kasesema wabufi, kasambilisha
wa bufi,” no kuya ukupita mu misebo. Takwaba icintu ca
musango ulya. Tapaba umuntu uuli onse uwabatishiwe ulya
musango. Cena cisumino caba Katolika, kabili te sambilisho
lyaba Protestanti.
203 “Mateo 28:19,” mwatila, “Yesu atile, ‘E ico kanshi kabiyeni
mwi sonde lyonse, ukusambilisha aba nko shonse,
mukababatishishe mwi Shina lyakwa Tata, Mwana, na
Mupashi wa Mushilo.’” Cilya cishinka.

Lelo tacili, “Mwi shina lyakwa Tata, ishina lya Mwana,
ishina lya Mupashi wa Mushilo.” Ishina lyakwa Tata, Ishina (te
mashina), lyakwa Tata^

Tata te shina. Ni banga abaishiba cilya? Ni banga batata
abali muno? Imyeni amaboko yenu? Ni banga abana abali
muno? Bemye amaboko yabo. Ni banga abantu abali muno?
Imyeni amaboko yenu. Cisuma. Nomba, ishina lyobe niwe ani?
Te tata, mwana, nangula umuntu.
204 Umwanakashi atile kuli ine inshita imo, uyo wali
umusenshi umwine mwine, atile, “Munyina Branham, lelo
Mupashi wa Mushilo caba li shina.”
205 Natile, “Mupashi wa Mushilo tacaba li shina. Mupashi wa
Mushilo aba ifyo Wena aba. Wene Mupashi wa Mushilo.”
Tacaba li shina; filya efyo Wene aba. Ine ndi muntu, lelo ishina
lyandi talyaba muntu. Ishina lyandi lyaba William Branham. E
ico, nga Alisosele, “E ico kanshi kabiyeni, kasambilisheni aba
nko shonse, mu kababatishe mwi Shina lyakwa Tata, kabili ne
lya Mwana, kabili ne lya Mupashi wa Mushilo.”
206 Elyo Petro, inshiku ikumi panuma, atile, “Lapileni!”
Nomba, pano, umfweni kuli ci.

Awe pa kumfwa ici, cabapita ku mitima, basosele na
kuli Petro na^batumwa babiye abati, Mwe ba
munyinefwe, tulecita shani?

Awe Petro atile kuli bene, Lapileni, cila umo uwa
muli imwe, no ku batishiwa mwi shina lyakwa
Shikulu Yesu Kristu kukulekelelwa imembu shenu,
elyo mukapokelela icabupe Mupashi wa Mushilo.

207 Kanshi bushe Petro acitile ifyo Yesu tamwebele ukucita?
Ena tali uwafulungana. Ni fwe bene fwebafulungana.
208 Mu Milimo ya Batumwa 2:38, abaYuda balibatishiwe mwi
Shina lyakwa Yesu Kristu, mukwibishiwa.

Mu Milimo ya Batumwa, icipandwa ca 8, tulesanga ukutila
Filipi alile no kushimikila ku bena Samaria, no kubabatisha
mwi Shina lyakwa Shikulu Yesu Kristu, abena Samaria.

Mu Milimo ya Batumwa 10:49, Petro aebele Abenafyalo
ukubatishiwa mwi Shina lyakwa Yesu Kristu.
209 Paulo mu Milimo ya Batumwa 10:5, “Ena apitile ku
masansama ya Efese, asangile abasambi.” Bena bali basambi
bakwa Baptist; bali, cila umo, ba Baptist. Bena bapilibwilwe
kuli kashimikila wa Baptist uwe shina lyakwa_kwa,
mwamona, Apollos. Kabili ena ali ni kashimikila wa Baptist.
“Kabili aleshininkisha kuli Baibele ukutila Yesu ali ni
Kristu.”

Paulo atile, “Bushe mwalipokelela Mupashi wa Mushilo
ukutula ilyo mwacetekele?”

210 Batile, “Ifwe tatwaishiba nga cakutila kwalibako Mupashi
wa Mushilo.”
211 Atile, “Lyena musango nshi mwabatishiwemo?”
212 Batile, “Ifwe twalibatishiwe no muntu umo wine uyo
wabatishe Yesu, icishiba ca menshi kulya lubali. Cilya cisuma
nganshi.”
213 Paulo atile, “Cilya teti cibombe nomba. Imwe mulingile
ukubatishiwa, nakabili.” Kabili Paulo abebele ukubatishiwa,
nakabili, mwi Shina lyakwa Shikulu Yesu Kristu. Abikile
ndupi shakwe pali bena, na Mupashi wa Mushilo waishile pali
bena. Cishinka. Ee, mukwai.

Cikaba Ulubuuto mu nshita ya cungulo
bushiku,

Inshila ya ku Bukata mucine mukaisanga;
Mu nshila ya menshi, lulya e Lubuuto ilelo,
Ukushikwa mwi Shina ilyawama lyakwa

Yesu.
Abaice na bakalamba, lapileni ku membu

shenu shonse,
Mupashi wa Mushilo mucine ali

nokwingilamo;
Ulubuuto lwa cungulo bushiku na lwisa,
Fyena fishinka ukutila Lesa na Kristu baba

Umo.
214 Filya efyo Baibele yasosa. Cilya cishinka. Cena ni ora.
Yena ni nshita iyo tulingile ukulapila.
215 Bebeni, bilisheni ilyo muli abaiteyanya, mucishiba. Kabili
ifwe twala^[Munyina atila, “Ifwe tuli abaiteyanya.”_Ka]
Iwe uli uwaiteyanya? Cisuma, ukucingula amaketani.
216 Nomba, Shikulu amupale nomba, ilyo munyina
alepyungila ulubatisho. Bushe imwe bonse mulemona kuno?
[Munyina Orman Neville abatisha abacetekela_Ka.] `

